
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
২৮
আনন্দ-তুফান।






দেখালি মা, কত লীলা,—

এক পটে- অদ্বৈতরূপিণি!

কিন্তু একি সর্ব্বনাশ! কেন কাঁদছে পরানী?

জ্ঞান হয় হারাই মা তোরে, ভব-তারা!
যে দিকে ফিরাই আঁখি,

হেরি সেই দিকে, দুঃখের কালিমা-মাখা সব।

জয়ঢাক, শুনিলে যাহার ধ্বনি

উথলিত প্রাণ-ভক্তিভরে;

শিশুদল, সাজি’ নব বাসে,

নাচিত, নমিত যাহা শুনি’

ও রাঙ্গা চরণে নরন্তর;—

বিষ আজি বাজে সে বাজনা।

জবা, বিল্বদল, পদ্ম, শুষ্ক

পাদপদ্মে তোর, কেন তারা!

শুকা’তে কি সন্তানের প্রাণপদ্ম বিষাদ সন্তাপে?

ডুবি’ বিষাদ-সাগরে দ্বিজবর,

পট্টবাস, রুদ্রাক্ষ ত্যাজিয়া,

বিরত মা, পূজিতে তোমারে, কি কারণে?

বল শিবে, বল প্রাণেশ্বরি, রাখ প্রাণ।

